
«Нұр Отан» Халықтық-Демократиялық партиясының жанындағы Жемқорлықпен күрес жөніндегі республикалық қоғамдық кеңес пен «Қазақстан Республикасының Судьялар одағы» республикалық қоғамдық бірлестігі, бұдан әрі «Тараптар» деп аталып,
Елбасы, «Нұр Отан» Халықтық-Демократиялық партиясының Төрағасы, Қазақстан Республикасының Президенті Нұрсұлтан Әбішұлы Назарбаевтың қоғамдық институттардың тиімділігін, сот шешімдерін қабылдау айқындылығын арттыру, соттардың қызметін қоғамдық бақылауды қамтамасыз ету және сот актілеріне жариялы қол жеткізу жөніндегі тапсырмаларын басшылыққа ала отырып,
сот билігінің тәуелсіздігі әділ сот талқылауы құқығының, құқық пен демократия үстемдігінің негізгі элементі болып табылатындығын ескере отырып,

тәуелсіз бейтарап соттың орынды мерзімде әділ де ашық талқылауға әр адамның құқығы бар екендігін атап көрсете отырып, 
сот төрелігін әділ жүзеге асыру принципінің қоғамдық-саяси маңызы зор екендігін назарға ала отырып,

сот қызметі саласында сыбайлас жемқорлық жасауға ықпал ететін себептер мен жағдайларды жою мәселесінің маңыздылығын атап көрсете отырып,

судьялардың тәуелсіздігі және сот қызметіне араласпаудың конституциялық  принциптерін сақтай отырып,

Тараптар арасындағы табысты ынтымақтастық Қазақстан Республикасының сот жүйесін жетілдіру процесінде, сот төрелігін жүзеге асыруда судьялардың шынайы тәуелсіздігін қамтамасыз етуде, азаматтардың соттарға сенімін нығайтуда және сот билігінің имиджін көтеруде маңызды үлес болатындығына сенім білдіре отырып,


Тараптардың жарғыларын, ережелерін, қызметінің мақсаттарын, міндеттері мен принциптерін өзара мойындай отырып және Тараптардың әрқайсысына зиян келтіруге әкеп соқтыратын әрекеттерге жол бермей,

сындарлы ынтымақтастық ниетін білдіреді және төмендегілер туралы келіседі.

1-бап

Тараптар осы Меморандумның шеңберінде Қазақстан Республикасының Конституциясын, заңдарын, Қазақстан Республикасының өзге де нормативтік құқықтық актілерін, Тараптардың жарғыларын басшылыққа алады және тең құқықтылық, жариялылық, өзара сенім және құрмет, судьялардың тәуелсіздігі мен судьялардың өкілеттігіне немесе сот билігінің функцияларына араласпау принциптерінде өзара іс-қимылды жүзеге асырады.

Тараптар сот ісін жүргізу тәртібімен қарауға жататын өтініштерді, арыздар мен шағымдарды қарай алмайды немесе бақылауға ала алмайды.

2-бап

Тараптар:

1)  Қазақстан Республикасы соттарының қызметін тәуелсіз қоғамдық  сыртқы бағалау институтын құру және дамыту;

2) «Нұр Отан» ХДП жанындағы Жемқорлықпен күрес жөніндегі республикалық қоғамдық кеңестің жанында Соттардың қызметін сыртқы бақылау жөніндегі қоғамдық байқау комиссиясының тиімді қызметін қамтамасыз ету;

3) соттардың жұмыс істеуінің құқықтық және ұйымдық механизмдерін жетілдіру, оның ішінде сот жүйесінде сыбайлас жемқорлық көріністеріне ықпал ететін себептер мен жағдайларды жою жөнінде ұсыныстарды әзірлеу;

4) судьялыққа кандидаттарды іріктеу рәсімінде, судья кадрларын орналастыруда айқындылықты қамтамасыз ету бойынша Жоғары Сот Кеңесінің кадр саясатын жетілдіру жөніндегі ұсыныстар әзірлеу;

5) Қазақстан Республикасының іс жүргізу заңнамасында көзделген тәртіппен анықталған айқын әділетсіз шешімдерді жария ету;

6) сот төрелігіне қол жеткізу және сот процестерінің жариялылығы мәселелері бойынша мониторинг жүргізу;

7) Судья әдебінің кодексінде қарастырылған моральдық-этикалық нормалар мен мінез-құлық ережелерін судьялардың бұзуы туралы судья әдебі жөніндегі комиссияларға хабарлау;

8) соттардың қызметіне қатысты заң жобалары мен өзге де нормативтік құқықтық актілерді тәуелсіз бағалауды жүргізу үшін бірлескен әрекеттерді біріктіруді ынтымақтастықтың негізгі мақсаты деп белгілейді.

3-бап

Осы Меморандумды іске асыру мақсатында Тараптар:

1) бірлескен кеңестерді өткізуге немесе Тараптардың органдарының не құрылымдарының жұмысына қатысуға;

2) бірлескен жұмыс топтарын құруға;

3) ақпарат алмасуды жүзеге асыруға;

4) Тараптардың кез келгені ұйымдастыратын семинарларға, конференцияларға және басқа да іс-шараларға Тараптардың өкілдерінің қатысуы арқылы Тараптардың қызметінің тиісті салаларында жинақтаған тәжірибесімен және білімімен алмасуға;

5) бірлесіп дайындаған бағдарламаларды, жобаларды және іс-шараларды іске асыруға;

6) құқық қолдану практикасы, сот жүйесі қызметін ұйымдастыру және жетілдіру мәселелері, сондай-ақ Тараптардың бірлескен қызметінің қорытындылары туралы ақпаратты алмасу, жариялау және тарату жөніндегі жұмысты ұйымдастыруға ниет білдіреді.

4-бап

Осы Меморандум оған екі Тарап қол қойған күнінен бастап күшіне енеді және Тараптардың екі жақты келісімі бойынша бұзылғанға дейін немесе Тараптардың біреуінің қалауы бойынша, басқа Тарапқа кемінде                    15 күн бұрын алдын ала хабарланып, бұзылғанға дейін қолданылады. 

Осы Меморандумды бұзу Тараптар арасында қолданылатын басқа шарттарды, келісімдерді және өзге де міндеттемелерді тоқтатуға әкеп соқтырмайды.

5-бап

Меморандумның мәтіні қазақ және орыс тілдерінде екі данада, тараптардың әрқайсысы үшін бір данадан жасалған.  

Тараптардың қолдары:

